
SoIS ONLINE – Yogyakarta bukan sahaja lokasi pelancongan yang terkenal dengan 
budaya keraton namun Yogyakarta juga boleh digunakan untuk melebarkan 
pasaran Pusat Pengajian Antarabangsa (SoIS) bagi program-program Siswazah. 
Buat masa ini kerjasama dengan wilayah Yogyakarta hanya melibatkan program 
mobiliti (inbound & outbound) melalui Universitas Muhamadiyah Yogyakarta (UMY) 
yang telah berlangsung sejak sekian lama. Perbincangan yang diadakan di antara 
kedua pihak pada 2 Oktober 2018 telah membuka ruang dan peluang baru yang 
boleh diterokai untuk pembentukan kerjasama dua hala di antara SoIS dengan 
UMY. Tidak hairanlah sehingga kini SoIS merupakan destinasi lokasi mobiliti daripada 
pelajar UMY dan hubungan ini boleh diteruskan lagi melalui pengisian aktiviti lain 
yang akan memberikan faedah kepada kedua belah pihak. Menurut Prof. Madya 
Dr. Muhammad Fuad Bin Othman, Dekan SoIS menganggap pertemuan ini adalah 
peluang yang perlu digunakan dengan sepenuhnya  bagi membuka pasaran 
program SoIS di Indonesia. 
  



2

Perbincangan yang melibatkan Pengurusan SoIS dan pihak UMY daripada Fakultas 
Sains Politik yang diwakili oleh Dekan iaitu Erni Zuhriyati,  S.IP.,M.Si, dan beberapa 
orang pensyarah iaitu Eko Priyo Purnomo, M.Res., M.Si.,Ph.D, Dr. Titin Purwaningsih, 
M.Si dan Husni Amriyanto Putra, M.Si. dalam perbincangan yang dibuat terdapat 
beberapa kerjasama yang boleh dimanfaatkan antaranya adalah Memorandum 
Perjanjian di antara SoIS dengan Fakultas Sains Politik melibatkan aktiviti kerjasama 
dalam penyeliaan Sarjana dan Ph.D, Matching Grant, Felo Pelawat UMY-UUM, 
pertukaran kakitangan, kerjasama 
penerbitan  dan penganjuran seminar secara bersama. 

